
Tinetta Rauch

La degradaziun

Igl & stgir! ... Grev da dir, scl’igl ¢ di u notg. Fa-
nestras na datti naginas. Be ina glischina flaivla
splendura sur la maisa. Els én en tschintg ..., ci-
fra privlusa! Dus umens, duas dunnas, ed il 5avel
..., grev da dir ..., oriundamain in um!

Il pli grond ¢ sesi giu sisum la maisa. Grev da
dir quant grond ch’el ¢ propi ... Enturn 2.43 m!
El ha la dubla purziun ormons da crescher ... —
er ils mes. El & magher setg. Na vegn betg suen-
ter a ses ormons cun mangiar, schebain che quel-
la dasper el al pavla trasora. E quai cun quatter
mauns ... —dus eran ina giada ils mes! Ella & den-
tant stancla e dus mauns mettan giu il tschadun
per far ina pausina. Ma quel visavi ella storscha
immediat enturn ed enturn ses egliuns che cro-
dan prest or da la fatscha. El avra be in zichelin
la bucca e dat in tschivelin curt e sul tras la fora
da sias palas sura. Atgnamain aveva el pers tut ses
dents ... — ma uss ha el ils mes! Quella cun ils
quatter mauns sa metta immediat puspé vi da la
lavur. Tut che sa ci’i n’¢ betg da far spass en talas
situaziuns. Il grond crescha adina vinavant ...,
grev da dir quant grond chel ¢ entant ... — En-
turn 2,63 m!

I vegn puspe quiet. — Pausa

Quel che sesa a dretga da quella cun quatter
mauns stat si. Quai irritescha tschels. Ils egls da
quel cun mes dents sa storschan danovamain en-
turn ed enturn ..., tut che ha tema dal tschivel.

«Tualettaly, di el svelt, quel ch’e sta si. Sto es-
ser ch'el w’ha puspe betg sut controlla ses problem
sexual. El ha numnadamain tranter las chommas
tuttas duas variantas ... — ina era mia! Quella
giada tar la partiziun aveva el gl enormamain pre-
scha da sa procurar quest toc. En sia confusiun
al aveva el lura tatgh si memia datiers da ses toc
sexual ... ed uss ha el la merda! Els seccan in I'au-
ter ..., ma els na vegnan betg da sa cuntentar su-
lets, perquai sto el adina puspe gidar suenter cun
ils mauns. Uschia manca el savens durant radu-
nanzas impurtantas sco uss!

La grossuna ¢ anc adina giu dasper lisch. El-
la & glischnada ora cun vegnir en e na vegn betg
pli da star si. Sezza la culpa. Ella era stada fitg en-
gurda tar la partiziun. Uss ha ella dus begls, quat-
ter gnirunchels, dus gniroms e dus stumis. Quai
paisa bler!

A mai han els lascha ils egls, il cor ed ina cu-
verta! Il rest che nagin na vuleva, sco per exem-
pel ils pes — quels avevan numnadamain bulieus
tranter la detta — quai han els mess en la schelen-
tera!

Cura che tuts én puspe a maisa, sa rodlan ils
egliuns danovamain enturn, questa giada perfin
duas giadas.

Il tschivelin sul che vegn questa giada tranter
las palas sut ora, fa paralisar in mument tut ils
preschents ... — danor mai!

«Votaziun!», cloma el suenter in mument.

Tut ils mauns s’auzan.

«12 : 0 — resultat unanim!» — Pausa

«Argumentaziun: in volumen cun egls e cor
sut ina cuverta n'accumplescha betg las premis-
sas per sa numnar UMAN!»

Usche ina lunga frasa n’ha el anc mai rabitscha
ora. Tuts dattan dal chau ..., grev da dir tge chels
pensan propi!

Alura &si puspe quiet. Il chau dal grond ¢ en-
tant arriva in plaun plinensi. — Ed or da la sche-
lentera vegn ina savur da bulieus ...

Igl ¢ damai capita ... La degradaziun da I'an-
teriura identificaziun! Suenter Pluto hai damai
tutgd mai. Attenziun ..., grev da dir tgi che
vegn vidlonder sco proxim!

